
Annotatsiya. Ushbu maqolada aholi lokal-etnografik guruhlari va ularga bog‘liq toponimlar o‘rganiladi, madaniy
identifikatsiya va geografik nomlar o‘rtasidagi murakkab bog'liglik yoritiladi. Tarixiy manbalar, etnografik
tadgiqotlar va lingvistik dalillar tahlil gilinib, toponimlar turli mahalliy jamoalarning yashash joylari, an’analari va
ijtimoiy-madaniy aloqalarini aks ettirishi ko‘rsatiladi. Tadgiqot shuningdek, toponimlarning nomoddiy madaniy
merosni saqlashdagi rolini va mintaqaviy identifikatsiyaning shakllanishiga ta’sirini o‘rganadi. Natijalar

Kirish. Toponimika — xalqning tarixiy, madaniy va etnik taraqqiyotini o‘rganishda
muhim manbalardan biri hisoblanadi. Har bir toponim — 0z davrining ijtimoiy-siyosiy hayoti,
tabiiy-geografik sharoiti hamda etnik jarayonlari hagida muayyan ma’lumot beruvchi lingvistik
yodgorlikdir. Ayniqsa, aholi guruhlarining lokal-etnografik xususiyatlari bilan bog'liq
toponimlar xalgning joylashuvi, migratsion jarayonlari, mahalliy madaniyat shakllanishi va
o‘zaro ta’sirini tadqiq etishda beqiyos ahamiyat kasb etadi.

0‘zbekiston hududi gadimdan ko‘plab etnik guruhlar, qabila va elatlar yashab kelgan
makon sifatida toponimik qatlamda ham rang-baranglikni namoyon etadi. Bu jarayonda ayrim
toponimlarning paydo bo‘lishi ma’lum etnik guruhlar, urug’ yoki gabilalarning nomi bilan
bevosita bogliq bo‘lib, ularning tarixiy izlarini saqlab qolgan. Shunday toponimlar nafaqat
geografik atama sifatida, balki xalgning etnik xotirasi, o‘zlikni anglash vositasi sifatida ham
ahamiyatlidir.

Mazkur maqolada aholi tarkibining lokal-etnografik guruhlari va ular bilan bog'liq
toponimik birliklarning shakllanish jarayonlari, nom berish motivlari hamda lingvistik
xususiyatlari ilmiy jihatdan tahlil gilinadi. Shu orqali toponimlar tizimida aks etgan etnik
jarayonlarning tarixiy ildizlarini aniglash, xalgning madaniy-geografik merosini chuqurroq
anglash magsad qilib olinadi.

XX asrda Zarafshon vohasida mavjud bo‘lgan toponimlarni nafagat oz urug’ nomini
biluvchi aholiga xos joy nomlari, balki 0z nomida ilgari yashagan hudud - muayyan hudud bilan
bog‘liq nomlar ham tashkil etganligi ko‘zga tashlanadi. Bular quyidagicha: urganji, mirishkor,
qarshilik, balxi. Shuningdek, aynan bu kabi toponimlarga chodaklik, qo‘qoni, jandlik, denovli
kabilarni ham qo‘shish mumkin. Asosan, ularning nomidan kelib chigib mazkur nomlardagi
qishloglar aholisi ajdodlarining qaysi hududlardan ko‘chib kelganliklarini aniglash qiyin emas.
Masalan, Urganji - Xorazm vohasidan, Qarshilik - Qashgadaryo vohasidan, Qo‘qoni - Farg‘ona
vodiysidan va h.k. Shuningdek, “chig‘atoy”, “tot” kabi etnotoponimlarni ham shartli ravishda bu
guruhga qo‘shish mumkin.

“Urganji” nomli qishloq va mahallalar Buxoro viloyatining bir necha tumanlarida va
Buxoro shahrida (bir necha mahallada), Samargand viloyati-ning Qo‘shrabot va Narpay
tumanlarida, “Qarshilik” nomli 2 ta qishloq Pastdarg‘om tumanida, “Mirishkor” nomli gishloq
Samargand viloyatining Payariq va Ishtixon tumanlarida, Buxoro viloyatining Qorako‘l, Peshku,
Buxoro, Romitan, Shofirkon, G‘ijjduvon tumanlarida, Navoiy viloyatining Karmana va Nurota
tumanlarida, “Totkent” qishlog‘i Narpay va Samarqand tumanlarida uchraydi[1; 7-8-b].

XX asrda hududiy guruh nomlari, garchi shakllanishi va etnik tarkibiga ko‘ra an’anaviy
turkiy urug’-qabilachilik tizimidan farqli bo‘lsa-da, Markaziy Osiyoning turli hududlarida
bo‘lganidek Zarafshon vohasida ham asosan etniklik kasb etgan holda uchrashi ko‘zga
tashlanadi. Ya'ni, “92 o‘zbek urug‘i” tizimiga kirmasligiga qaramay, “urganji”, “qarshilik” kabi
hududiy guruh vakillari ham bu vaqtga kelib mahalliy aholi orasida xuddi muayyan bir etnik
guruh yoki ozbek urugflaridan biri sifatida talqin qilina boshlaganligiga guvoh bo‘lamiz.
Aynigsa, urganji guruhi vakillari Xorazm vohasidan ko‘chib kelgan va asosan o‘zbek tilining
o‘g‘uz lahjasida so‘zlashuvchi aholi o‘laroq Zarafshon vohasidan tashgari mamlakatimizning bir
necha viloyat va tumanlarida, xususan, Nurota tumanida, Farg‘ona vodiysida ham o'z
qishloglarini barpo qilganlar va ular yashaydigan qishloglar mahalliy aholi tomonidan
“urganjilar” deb nomlangan[2; 17-18-b]. Ushbu hududiy guruh nomi bilan ataluvchi
gishloglarning salmog‘iga Zarafshon vohasi misolida qarab chiqilsa, “Urganji” yoki “Urganchi”
deb ataluvchi gishloglarning Buxoro viloyatida ancha ko‘pchilikni tashkil etishi ayon bo‘ladi.

Urganjilarning mintaqa bo‘ylab tarqalishi haqgida turlicha fikrlar mavjud bo‘lib, ular
orasida Xorazmshoh-Anushteginiylar davri - XI-XII asrlarda xorazmlik qo‘shinlarning Buxoro,
Samarqgand, Nurota, Sirdaryo havzalari, Farg'ona vodiysini egallashlari natijasida Xorazm
vohasidan bir guruh aholining mazkur hududlarga kelib joylashganligi, shuningdek, so‘nggi
o‘rta asrlarda, ya'ni o‘zbek xonliklari davrida Buxoro amirligi - Xiva orasidagi jangu jadallar

paytida xorazmliklarning turli hududlarga ko‘chish jarayonlari yuz berganligi borasidagi
qarashlar keng yoyilgan[3;5-7-b]. Bizningcha, ushbu fikrlar orasida ikkinchisi nisbatan
ishonchlirog. Chunki muayyan bir etnonimning qariyb ming yil davomida turli hududlarda oz
ma'nosini saqlab qolishidan ko‘ra nisbatan yaqin asrlarda yuz bergan migratsiya
jarayonlarining mintaqamizda ko‘proq o'z ta’sirini saqlab qolganligiga guvoh bo‘lamiz. Buni
ko‘chmanchi ozbek urug‘lari misolida yuqoridagi paragraflarda ko‘rib o‘tdik.

Zarafshon vohasi etnik jarayonlarida qo‘shni hududlar, xususan, vohaga janubdan
qo‘shni Qashgadaryo vohasi 0‘ziga xos o‘rin tutgan. Aynigsa, Qashqadaryo vohasining shimoliy
hududlari - shimoli-sharqdagi togli hududlar bo‘lgan Kitob va Shahrisabz tumanlari
Samargand viloyatining Urgut tumani bilan, shuningdek, ushbu vohaning shimolidagi “Qarshi
choli” (O‘rtacho‘lning janubiy tarmog‘i) aholisi Zarafshon vohasi aholisi bilan muttasil ravishda
etnomadaniy alogalarda bo‘lib kelgan. Ahamiyatlisi, har ikkala vohada ham asrlar bo'yi deyarli
bir xil etnomadaniy jarayonlar yuz berishi natijasida ushbu vohalarda bir xil nomdagi aholi
maskanlari - etnotoponimlar paydo bo‘lgan[4; 71-72-b].

Ma'lumki, XX asr boshlarida Qarshi shahri Buxoro amirligi tarkibidagi 27 ta beklikdan
biri - Qarshi bekligining ma’'muriy markazi edi . Qarshi shahri Buxoro amirligining eng kop
daromad Kkeltiradigan shaharlaridan biri hisoblanib, amirlikning ikkinchi siyosiy markazi
sifatida taxt merosxo‘rining qarorgohi bo‘lgan. So‘nggi o‘rta asrlarda Qashqadaryo vohasi va
atrof hududlarda kechgan faol ijtimoiy-siyosiy va etnomadaniy jarayonlarda Qarshi shahri
o‘ziga xos o‘rin tutib, bu yer oz joylashuviga ko‘ra o‘troq dehqon va chorvador dasht aholisi
uchun muayyan bir madaniy makon vazifasini bajargan. Natijada bu yerda turli
madaniyatlarning o‘zaro qorishuvi yuz berib, shahar aholisiga xos sheva - o‘zbek tili gqarluq
lahjasining alohida bir tarmog'i, urf-odat va an’analar (pazandachilik, hunarmandchilikning
ayrim turlari - ko‘nchilik, to‘qimachilik, kandakorlik, misgarlik va h.k.) boyib borib, o‘ziga xos
shahar madaniyati tashkil topdi. Shu jihatlari tufayli so‘nggi o‘rta asrlarda mintaqamizning turli
hududlarida Qarshi shahri va atroflaridan ko‘chib borib joylashgan aholi toifasiga nisbatan
“qarshilik”, “qarshiliklar” atamasi qo‘llanila boshladi[5;11-12-b]. Masalan, Samarqand viloyati
(Pastdarg‘om tumani), Surxondaryo viloyati, Janubiy Tojikiston va Shimoliy Afg‘onistonda bir
qator gishloq va mahallarda yashab, oz turmush tarzi va madaniyati (hunarmandchiligi,
etnomadaniyati) bilan birmuncha farglangan aholi guruhi shu nom bilan atalashi bunga
guvohlik beradi.

Shuningdek, Zarafshon vohasida nisbatan kam bo‘lsa-da, “Balxi” nomli qishloq nomlari
uchratiladi. Jumladan, Navoiy viloyatining Xatirchi tumanida, Samarqand viloyatining
Pastdarg‘om tumanlarida shunday nomdagi qishloglar mavjud. Balxi muayyan bir etnonim
sifatida o‘zbeklarning qirq urug‘i “qoracha” tarmog‘ining bir bo‘limi bo‘lishi bilan birgalikda,
gozoqlarning “kishi juz” (kichik juz)i tarkibida ham balqi shaklida saglangan. Aslida bu etnonim
Afg'onistonning shimolidagi tarixiy viloyat Balx bilan aloqador bo‘lib, keyinchalik muayyan bir
etnonimga aylangan bo‘lishi mumkin. Ma’lumki, Balx viloyati ming yillar davomida turkiy
sulolalar qo‘l ostida bo‘lib kelgan. Aynigsa, ko‘chmanchi o‘zbeklar, Shayboniylar va Buxoro
amirligi davrida ushbu viloyat mazkur davlat uyushmalarining strategik tayanch hududlaridan
biri bo‘lib, bu yerda ko‘plab o‘zbek urugilari, shu jumladan, qirq urugi vakillari ham
yashaganlar. Ular mamlakatimizning ko‘plab hududlaridagi oz urug‘doshlari bilan doimiy
ravishda o‘zaro aloqada bo‘lib kelganlar[6; 55-58-b].

XX asrda Samarqand viloyatida (Samarqand, Qo‘shrabot va Payariq tumanlarida),
Buxoro viloyatida (Buxoro, Qorako‘l, Romitan, Peshku, G‘ijduvon va Shofirkon tumanlarida) va
Navoiy viloyatining Karmana tumanida Mirishkor nomli bir necha aholi maskanlari mavjud
bo‘lgan. Vohada “Mirishkor” nomli toponimlarning paydo bo‘lishi ham Qashqadaryo vohasi
bilan bog'liq bo‘lishi kerak. Chunonchi, Qashqadaryo vohasining janubi-g‘arbiy hududlari -
gadimdan Kasbi mavzesi deb nomlangan hudud aholisi orasida “mirishkor” deb ataluvchi
mabhalliy aholi yashab, o‘nlab gishloglarga ega mazkur aholi guruhi o‘zbek tilining garluq
lahjasida so‘zlashishgan. An’anaviy o‘zbek urugflari ro‘yxatida qayd etilmagan bo‘lsa-da,
mirishkorlar o‘zbeklarning bir urug'i sifatida bilinib, asosan, o‘troq turmush tarzida faoliyat
yuritgan. Ma’lumki, “mirishkor” so‘zi hozirgi kunda tilimizda “dehqon”, “bog'bon” ma’nolarida
go‘llaniladi.

Zarafshon vohasida Totkent nomli gishloq uchrashi esa ham etnik, ham regional aholi
guruhlari nomlari bilan bog'lig. “Tot” atamasida qadimgi davrlarda turkiylar nazdida eroniy
etnoslar tushunilgan bo‘lib, Mahmud Koshg‘ariyning “Devonu lug‘otit turk” asarida (XI asr)
“tat” atamasi asosan forsiylar, ba'zan esa musulmon bo‘lmagan uyg‘urlarga nisbatan
go‘llanilgan. Aslida, bu atama “Devon”dan ancha oldin - VII-VIII asrlarda Turk xoqonligiga oid
bitiktoshlarda uchraydi va mazmunan g‘ayriturkiy etnoslar, xususan, eroniylar ma'nosini
bildiradi. O‘rta asrlarda esa “tot” atamasi ko‘chmanchi turkiylar, xususan, turkmanlar
tomonidan shahar va qishloqlarda yashovchi eroniy va turkiy o‘troq aholiga nisbatan
qo‘llanilgan. XX asr boshlarida markaziy osiyolik turkiylarning ko‘chmanchi qismi - qozoq va
qirg‘izlar o‘troq turkiylar (asosan, 0‘zbek va uyg‘urlar)ni “sart” deb atagan bo‘lsalar, turkmanlar
ham shunga muqobilroq ravishda o‘zbek va tojiklarni “tot” deb ataganlar. Jumladan, turkmanlar
Chorjuy shahri va atrofida yashovchi ozbeklar “tot” deb nomlangan. Fikrimizcha, Zarafshon
vohasida ham bu an’ananing davom etishi vohaning turkman aholisi bilan bog‘liq bo‘lib,
Samarqgand tumani va atroflarida yashovchi turkmanlar ta’sirida Totkent nomli toponimlar
paydo bo‘lgan[7; 91-92-b].

Zarafshon vohasida “Chig‘atoy” nomli gishloglar Samarqand viloyatining Kattaqo‘rg‘on
va Ishtixon tumanlarida, Buxoro viloyatining Olot, Qorako‘l va Shofirkon tumanlarida, Navoiy
viloyatining Xatirchi tumanida uchraydi. Asosan, Surxondaryo viloyati aholisi orasida keng
tarqalgan bu atama o‘rta asrlar, xususan, Chig‘atoy ulusi va Temuriylar davri mahsuli bo‘lib,
dastlab muayyan bir siyosiy uyushma aholisi uchun qo‘llanilib, keyinchalik etniklik kasb eta
borgan. Jumladan, Zahiriddin Muhammad Bobur o‘zining “Boburnoma” asarida “turk va
chig‘atoy” atamalari birga uchrab, asar mazmunidan “turk” etnonimi mintaqga aholisining katta
gismi uchun umumiy nom, “chig‘atoy” esa turkiylarning bir guruhining nomi sifatida
go‘llanilgani anglashiladi[8; 51-52-b].

Aslida bu nom Markaziy Osiyoning sezilarli bir qismi Chingizxon tomonidan o‘g‘li
Chig‘atoyga ulus qilib berilgan tarixiy vogqeliklar bilan bog‘iq ravishda, ya’'ni “Chig‘atoy
ulusining xalqi” ma’nosida asta-sekin mintaqaning turkiy tilli aholisining nomlaridan biriga
aylana boradi. Shayboniylar va o‘zbek xonliklari davrida “chig‘atoy” atamasi ko‘chmanchi
o‘zbeklardan farq qilib, asosan qishloq va shaharlarda yashab o‘troq turmush tarziga ega
mahalliy turkiy aholiga nisbatan qo‘llanila boshlagan va shu tariqa ular qipchoq lahjasida
so‘zlashuvchi o‘zbeklardan farqlangan[12; 50-55-b]. Bu davrda “chig‘atoy” deb nomlanuvchi
aholi guruhi Xorazm vohasi va Buxoro vohasining shimoliy qismlarida (Qorako‘l) o‘z aholi
maskanlariga ega bo‘lishgan. Shuningdek, bu paytda Afg‘oniston va Hindistonda yashovchi

turkiylarning bir qismi shu nom bilan yuritilgan. XX asr boshlarida ushbu atama Buxoro
amirligining janubiy hududlari - Surxondaryo viloyati, Janubiy Tojikiston (Ko‘lob) va Shimoliy
Afg‘oniston aholisining sezilarli bir qismini tashkil etuvchi aholi guruhi “chig‘atoy” atalib, ular
“o‘zbek chig‘atoy” va “tojik chig‘atoy”larga bo‘linishgan[9; 93-94-b].

XX asrda Zarafshon vohasidagi toponimlar nafaqgat mahalliy urug’ nomlarini, balki turli
hududlardan ko‘chib kelgan aholi guruhlarini ham aks ettirganligi bilan ahamiyatlidir.
“Urganji”, “Qarshilik”, “Mirishkor”, “Balxi”, “Qo‘qoni”, “Chig‘atoy”, “Tot” kabi nomlar nafaqat
geografik joylashuvni belgilab bergan, balki ularning aholisi ajdodlari kelib chigqan hududlar
hagida ma’lumot beradi. Masalan, Urganji Xorazm vohasidan, Qarshilik Qashqadaryo
vohasidan, Qo‘qoni Farg'ona vodiysidan kelgan aholi bilan bogliq. Shu tarzda, toponimlar
orqali voha aholisi orasidagi migratsiya jarayonlarini va etnik tarkibni aniqlash
mumkin[10; 172-b].

Hududiy guruh nomlari shakli va etnik tarkibi jihatidan an’anaviy turkiy urug’ tizimidan
farq qilsa-da, XX asrda Zarafshon vohasida ular mahalliy aholi tomonidan xuddi bir etnik guruh
sifatida talqin qilingan. Urganji va Qarshilik kabi guruhlar oz gishloglarini voha va boshqa
viloyatlarda barpo qilgan, bu esa ularning mahalliy aholi orasida etnik identifikatsiyasini
mustahkamladi. Shu bilan birga, Qashqadaryo, Nurota, Farg‘ona va boshqa qo‘shni hududlar
bilan uzviy aloqalar Zarafshon vohasida turli etnotoponimlarning paydo bo‘lishiga sabab
bo‘lgan[11; 13-17-b].

Shuningdek, toponimlar o'z ichida tarixiy va madaniy jarayonlarni aks ettiradi. Masalan,
Mirishkor va Totkent nomlari orqali Qashqadaryo va turkman ta’siri, Chig‘atoy nomi orqali
Chingizxon davridan boshlab mintaqadagi siyosiy va etnik jarayonlar hagida ma’lumot olish
mumkin. Balxi toponimi esa uzoq tarixiy alogalarni, shu jumladan Afg‘oniston shimolidagi Balx
viloyati bilan bog‘liglikni ko‘rsatadi.

Xulosa. Ozbekiston hududidagi toponimik qatlam xalgning uzoq asrlik etnik, ijtimoiy
va madaniy taraqqiyotining muhim ko‘zgusi bo‘lib xizmat qiladi. Tadqiqot shuni ko‘rsatadiki,
aholi tarkibining lokal-etnografik guruhlari bilan bog‘liq toponimlar nafaqat geografik nom
sifatida, balki o'z davrining etnik tarkibi, turmush tarzi, ijtimoiy munosabatlari va tarixiy
xotirasini aks ettiruvchi madaniy-lingvistik fenomen sifatida ahamiyatlidir.

Bunday toponimlar xalq ogzaki ijodi, tarixiy manbalar va mahalliy dialektlar bilan uzviy
bogliq holda shakllangan bo‘lib, ular orgali ma’lum bir hududda yashagan urug’, qabila yoki
etnik guruhlarning joylashuvi, ko‘chish yo‘nalishlari hamda o‘zaro madaniy aloqalari haqgida
muhim ma’lumotlar olish mumkin. Shuningdek, etnotoponimlarning tahlili milliy toponimik
merosni tizimlashtirish, ularni lingvistik jihatdan tasniflash hamda tarixiy-geografik
kartografiyada qo‘llash imkonini beradi.

Demak, aholi guruhlariga oid toponimlarni o‘rganish nafagat tilshunoslik va tarix fanlari
uchun, balki etnologiya, geografiya va madaniyatshunoslik kabi sohalar uchun ham muhim
ilmiy ahamiyat kasb etadi. Shu bois, mahalliy toponimlarni yig‘ish, ularning etimologik
manbaini aniqlash va tizimli tahlil qilish O‘zbekistonning tarixiy-etnik manzarasini yanada
chuqurroq yoritish imkonini beradi.

